
E. Gwynn Matthews.

Y RHAN GYNTAF

AMCANION AC EGWYDDORION
PLAID CYMRU

1. CENEDLAETHOLDEB

Y MAE cynifer math o genedlaetholdeb ag sydd o genhedloedd, ac y
maent yn gwahaniaethu yn 81 yr amodau a roddodd fod iddynt.
A siarad yn gyffredinol, gellir dweud fod dau fath o genedlaetholdeb:

(a) cenedlaetholdeb a gyfyd o gred cenedl yn ei goruchafiaeth ei hun,
ac sydd yn arwain i ymdrechion treisgar i oresgyn gwledydd
eraill a’u corffori mewn gwladwriaeth neu ymerodraeth gref.
Enw mwy addas ar y math hwn o genedlaetholdeb yw “ imperial-
aeth.” Yn yr ugeinfed ganrif gwelsom genedlaetholdeb ymosodol
yn cael ei weithredu’n eithafol. Datblygodd Plaid Natsiaidd yr
Almaen athroniaeth a ddyrchafai’r hil Ellmynig yn feistr ar y
lleill, a gwnaeth y Mudiad Ffasgaidd y wladwriaeth hollalluog yn
fesur pob dim. Bu’r math hwn o genedlaetholdeb ymosodol ac
imperialaeth ehangol yn gyfrifol am y rhan fwyaf o helynt ac
anghydfod y byd yn ein hoes ni.

(b) cenedlaetholdeb a gyfyd o ddymuniad cenedl i fod yn rhydd o
ymyrraeth gwlad neu ymerodraeth arall yn ei materion hi ei hun.
Gellir cynnal y fath ymyrraeth drwy ddefnyddio neu fygwth
grym milwrol, ond gellir hefyd ei gynnal yn effeithiol iawn drwy
ddulliau gwleidyddol, economaidd a diplomatig.

Y mae’r ail fath o genedlaetholdeb yn fynych yn ymateb i weith-

redu’r cyntaf 2'i unig amcan yw ennill rhyddid y genedl i reoli ei
materion ei hun a byw ei bywyd ei hun yn ei ffordd ei hun. Dyma’r
rhyddid y mae Plaid Cymru yn ei fynnu i Gymru.

Cenedl a Llywodraeth

Dros y canrifoedd y mae cenhedloedd wedi datblygu sefydliadau
sydd yn rhoi mynegiant i'w cenedligrwydd, yn rhoi unoliaeth a
pharhad i'w profiad, ac sydd yn amddiffyn eu pobl fel unigolion ac
fel cymdeithas. Y mwyaf grymus o’r sefydliadau hyn yw’r llywodraeth.
Nid oes gan genhedloedd heb lywodraeth y sefydliadau angenrheidiol
i reoli eu bywyd economaidd, cymdeithasol a diwydiannol ac ni ellir
disgwyl iddynt lwyddo fel cenhedloedd. Hunan-lywodraeth ddemo-
crataidd yn unig sydd yn rhoi i genhedloedd y sefydliadau hynny a all
eu galluogi i wybod a gweithredu ewyllys eu pobl ac i gael cyfathrach
wleidyddol, ddiwydiannol ac economaidd & chenhedloedd eraill.
Rhyddid Nid Annibyniaeth

Cyfoethogir bywyd cenedl yn fawr gan ei chysylltiad & gwledydd
eraill, drwy gyfrwng cytundebau, masnach, cyfnewid syniadau
diwylliannol ac economaidd, twristiaeth, etc. Y mae hyrwyddo’r
cysyllitiadau hyn yn golygu gwrthod annibyniaeth genedlaethol fel
ndd gwleidyddol teilwng. Nid oes dim yn anghyson, fodd bynnag,
mewn gwrthod annibyniaeth gyda'i hunanoldeb a'i arwahanrwydd ac
ar yr un pryd gefnogi hawl pob cenedl i hunan-lywodraeth lawn.
Gwnaed safbwynt Plaid Cymru yn eglur yn ei phamffled cyntaf pan
wrthododd Saunders Lewis annibyniaeth . . .

“Yn gyntaf oll, peidiwn 4 gofyn am annibyniaeth i Gymru. Nid
am nad yw’n ymarferol, ond oblegid nad yw’n werth ei chael . . .
peth materol a chreulon ydyw, yn arwain i drais a gormes a
syniadau a brofwyd yn ddrwg. . . . Mynnwn felly, nid annibyn-
iaeth, eithr rhyddid. Ac ystyr rhyddid yn y mater hwn yw
cyfrifoldeb.” Egwyddorion Cenedlaetholdeb (1926), t. 4.

Cyn y medrant weithredu’r cyfrifoldeb hwnnw, rhaid i bobl Cymru
gael senedd a etholwyd ganddynt ac a fydd yn atebol iddynt. Prif nod
Plaid Cymru yw sicrhau hunan-lywodraeth i Gymru.

4

2. SAFLE GYFANSODDIADOL

Ein polisi yw i Gymru fod yn Ddominiwn o fewn y Gymanwlad
ac o fewn Cydffederasiwn o genhedloedd rhydd a hunan-lywodraethol
Prydain, pob un yn aelod o Farchnad Gyffredin Brydeinig.

Er mwyn deall paham y mae Plaid Cymru yn argymell y fath bolisi,
ystyriwn yn awr rai o’r cynigion a wneir gan bleidiau a grwpiau
eraill.

(a) Datganoli Gweinyddol pellach. Bydd aclodau’r pleidiau Toriaidd
a Llafur yn awgrymu weithiau y byddai datganoli rhagor o awdurdod
gweinyddol i’r Swyddfa Gymreig yn ateb gofynion y sefylifa Gymreig.
Metha argymhellion o’r fath gydnabod fod angen am ddim llai na
throsglwyddo’r gallu i wneud penderfyniadau i’r bobl eu hunain; nid
oes llawer o gysur i ni fel Cymry mewn cael gweinyddiaeth yng
Nghaerdydd i weinyddu penderfyniadau polisi a wnaed yn Llundain
lle mae’n Haelodau Seneddol yn ffurfio lleiafrif cyson. I fod yn
effeithiol, rhaid estyn datganoli i feysydd deddfwriaethol a gweithredol
y llywodraeth.

Mewn sylwadau ar estyn datganoli gweinyddol, dywed J. P.
Mackintosh (cyn Athro Gwleidyddiaeth Prifysgol Strathclyde ac A.S.
Llafur yn awr):

“ .. ni all unrhyw faint o ddatganoli gweinyddol wneud i bobl
deimlo fod ganddynt fwy o allu yn lleol. . . . Y mae gan
weinyddiaeth lleol ragoriacthau potensial helacth ond ni
sylweddolir hwy nes y bydd rheolaeth wleidyddol o’u galluoedd
wedi ei drosglwyddo i gorff ar wahan a etholir yn annibynnol
ym mhob talaith.” The Devolution of Power (Penguin Books,
1968), t. 132.

(b) Cyngor Etholedig. Yn 1964 cyhoeddodd y Rhyddfrydwyr bam-
fled yn dwyn y teitl Cydweithio Rhyddfrydol yng Nghymru a oedd
yn argymell (dan y pennawd Llywodraeth i Gymru™) Cyngor
etholedig i Gymru. Yn 6l y pamffled:

“Yn lle'r Cyngor dirym presennol fe geid Cyngor etholedig dros
Gymru. Cymerai beth gwaith oddi ar y Llywodraeth Ganolog
a pheth oddi ar y Cyngorhau Sirol ” (t. 5).
Cadarnhaodd y Rhyddfrydwyr y polisi hwn yn eu Maniffesto Mawrth
1966 For All the People a argymhellai Gyngor i Gymru a Senedd i’
Alban. Ers hynny y mae nifer o lefarwyr y Blaid Lafur wedi cefnogi
troi’r Cyngor enwebedig yn Gyngor etholedig. Yn naturiol, byddai
mwy o bwys yn cael ei roi ar drafodaethaw’r Cyngor pe bai’n
cynrychioli pobl Cymru, ac am y rheswm hwnnw y mae Plaid Cymru
yn cefnogi unrhyw gam i roddi sylfaen ddemocrataidd i’r Cyngor.

Fodd bynnag, mater llywodraeth leol yw hyn mewn gwirionedd.

Efallai wir fod lle i ris newydd mewn llywodraeth leol i gysoni
gwaith awdurdodau lleol yn genedlaethol, ond y mae Plaid Cymru yn
drwgdybio unrhyw gynllun i drosglwyddo awdurdod o’r awdurdodau
lleol i ryw awdurdod uwch. Yn ein barn ni datganoli awdurdod yw’r
angen ac nid ei ganoli. Byddai Cyngor etholedig i Gymru yn ganol-
bwynt i’r ymwybyddiaeth genedlaethol hyd nes y bydd gan Gymru
Iywodraeth ei hun, ond gedy heb ei gyffwrdd y cwestiwn sylfaenol o
hunan-lywodraeth.
(c) Llywodraeth Gartref. Ym Medi 1966 newidiodd y Rhyddfrydwyr
eu meddwl. Gan roi’r gorau i bolisi maniffesto Mawrth 1966 daethant
allan o blaid Senedd i Gymru. (Yr oedd Gwynfor Evans wedi ennill
Is-etholiad Caerfyrddin yng Ngorffennaf 1966.) Bydd hawliau’r
Senedd a gefnogant yn awr, fodd bynnag, yn gyfyngedig ac ni fydd
yn cael ei chydnabod gan wledydd eraill. Bydd y senedd Gymreig y
mae’r Rhyddfrydwyr o’i phlaid yn israddol ei safle i Westminster, fel
Stormont, senedd Gogledd Iwerddon. Y mae hyn i gyd yn rhan o
gynllun Rhyddfrydol i gael Prydain ffederal.

Caed argymbhellion eraill sydd yn fyr o fod yn gyfundrefn ffederal,
ond serch hynny o blaid sefydlu seneddau israddol, gan lefarwyr
amlwg y pleidiau Llafur a Cheidwadol.

Gwnaeth Mr. Quintin Hogg, A.S. (y Llefarydd Toriaidd ar Faterion
y Swyddfa Gartref), nifer o awgrymiadau cyffredinol mewn pamffled
a elwir New Charter ac a gyhoeddwyd gan PEST (Pressure for

Economic and Social Toryism) — Conservative Political Centre —
1969. Dywed ei fod o blaid
“ Rhanbartholdeb, ac wrth hynny yr wyf yn golygu sefydliadau
deddfwriaethol, un siambr, lleol, ar ffurf Seneddau, nid
Pwyllgorau yn unig.” (t. 9).

Ni chlywsom eto beth sydd gan y Blaid Lafur i fyny ei llawes ar
gyfer Cymru, ond y mae’r Fabians wedi cyhoeddi pamffled ar yr
Alban gan Andrew Hargrave yn dwyn y teitl, Scotland: the third
choice (Fabian Tract 392, 1969). Nid yw argymhellion Mr. Hargrave
ychwaith yn rhai ffederal, ond, fel Mr. Hogg, y mae’n argymell
sefydliad deddfwriaethol un siambr (’r Alban yn unig yn yr achos
yma, ond gellid addasu’r cynigiad i Gymru hefyd).

“ Byddai’r weinyddiaeth Albanaidd yn cael ei harwain gan y
Pen Gweinidog (Saesneg — Chief Minister) ac yn atebol i D§
un siambr o tua 100 cynrychiolydd wedi eu hethol ar sail
gynrychiolyddol newydd. . . . Byddai Gweinidog Albanaidd yn
dal i eistedd yng Nghabinet y Deyrnas Gyfunol ac yn cyfranogi
yn ei benderfyniadau fel corff a hefyd yn gweithredu fel cysylitiad
rhwng y Senedd a’r T§ Albanaidd ” (t. 22).

Y mae’r holl syniad o lywodraeth gartref yn seiliedig ar y rhaniad
mympwyol ac afreal ar swyddogaethau llywodraethol yn faterion
cartref a thramor. Dywed yr A.S. Llafur, Mr. J. P. Mackintosh, sy’n
ffafriol i gynghorau etholedig rhanbarthol, yn ei astudiaeth o
ddatganoli:

“. .. ni lwydda hen ymgais y bedwaredd ganrif ar bymtheg (a’r
ymgais Ryddfrydol bresennol) i greu rhaniadau ffederal hawdd
o swyddogaethau a threthiant. Nid rhwng gweithgarwch allanol,
megis amddiffyn, a deddfau mewnol y mae’r rhaniad bellach ”
(The Devolution of Power,” t. 182).

Gadewch i ni ystyried y rhaniad gweithgarwch yn gyntaf. Y mae
Amaethyddiaeth yn enghraifft deg. Gellid yn hawdd ddatganoli’r
cyfrifoldeb dros Amaethyddiaeth Cymru i Senedd Gartref Gymreig.

Y cwestiwn pwysicaf sy'n wynebu amaethyddiaeth Cymru heddiw
yw'r effaith y gallai mynediad i’r Farchnad Gyffredin Ewropeaidd ei
gael ar y diwydiant. Eithr, ni fyddai gan Senedd Gartref Gymreig
awdurdod i drafod gyda gwledydd eraill y Farchnad Gyffredin a
sicrhau’r amodau mwyaf ffafriol i aelodau Cymru, oherwydd fe ystyrid
perthynas ag Ewrop yn fater allanol ac felly tu draw i awdurdod
senedd gartref. Mewn gwirionedd, anobeithiol o hen ffasiwn yw tybio
y gellir hyrwyddo “ materion mewnol ” unrhyw wlad heb gysylltiad
4 gweddill y byd. Yn groes i'r Rhyddfrydwyr a phawb arall sydd o
blaid mesur cyfyng o hunan-lywodraeth, y mae Plaid Cymru am weld
Cymru &i hwyneb tua’r byd — Cymru fedr gymryd ei lle yn y
gymdeithas Ewropeaidd, y Gymanwlad a’r Cenhedloedd Unedig. Y
mae gwladgarwch sydd heb agwedd gyd-wladol yn dlawd yn wir.

Y mae dosbarthu trethiant mewn gwladwriaeth ffederal yn codi
anawsterau mawr. Go brin y bydd y Llywodraeth Ganol am
ddatganoli’r holl awdurdod i godi trethi yn unrhyw ran o’r Deyrnas
Unedig i senedd gartref. Gallai gwladwriaethau cyfansoddol y
ffederasiwn yn hawdd achosi argyfwng ffederal drwy ddal eu cyllid yn
81 o’r Llywodraeth Ganol pe bai honno’n dilyn polisiau annerbyniol
mewn materion allanol.

Y mae’r Llywodraeth Ganol hefyd yn annhebygol o groesawu gorfod
cynnal &i harian bolisiau seneddau cartref os ydynt yn anghyson &’
pholisi ei hunan (e.e., senedd gartref sosialaidd ac arni angen cyllid o
Lywodraeth Ganol Geidwadol i weithredu polisiau-cartref sosialaidd).
Yn wir, nid ywn anodd darganfod enghreifftiau o anghytuno
sylweddol mewn ffederasiwn rhwng llywodraeth israddol a llywodraeth
ganol a ffurfiwyd o’r un blaid (e.e., ffederasiwn Awstralia).

Dyma ystyriaeth ariannol arall. Dan y drefn ffederal byddai Cymru,
Yr Alban, Gogledd Iwerddon a Lloegr yn gorfod cyfrannu tuag at
gynnal senedd a gwasanaeth sifil cartref a’r senedd a’r gwasanaeth
sifil canolog.

Problem nas cafwyd ateb boddhaol iddi gan gefnogwyr ffederaliaeth
yw maint y gynrychiolaeth i'w rhoi i bob gwlad yn y ffederasiwn. Y
mae’r Rhyddfrydwyr eisiau sefydlu ffederasiwn “gyda phob gwlad

8

sy'n aelod yn ethol ei llywodraeth ei hunan, i ofalu am ei materion
ei hunan, a senedd ffederal, lle bydd gan bob un safle gydradd, yn
gyfrifol am faterion o ddiddordeb cyffredin” (Peter Sadler, New
Outlook, Ebrill 1969, t. 8). Y mae angen egluro’r ymadrodd “ safle
gydradd ” oherwydd y mae’n ddirgelwch sut y gellir sicrhau’r fath
gydraddoldeb pan yw Lloegr bum gwaith cymaint & Chymru, Yr
Alban, a Gogledd Iwerddon gyda’i gilydd.

“ Byddai senedd ffederal wedi ei dewis yn 61 cyfartaledd poblogaeth
yn rhoddi i Loegr bump a deugain o bob pymtheg a deugain
sedd, ac y mae’n hollol anymarferol dychmygu y byddai’r Saeson
yn fodlon derbyn siambr gyda galluoedd effeithiol lle byddai gan
y deng miliwn o Albanwyr, Cymry a Gwyddelod gymaint neu
ragor o aelodau na’r pum miliwn a deugain Sais.”

(J. P. Mackintosh, The Devolution of Power, t. 176).

Dan y drefn ffederal, felly, ni fyddai gan Gymru ei llais ei hun ar
faterion o bwys byd-eang, ac mewn unrhyw anghydfod oddi mewn i'r
ffederasiwn llais lleiafrif yn unig fyddai ganddi.

Ni all Plaid Cymru fodloni ar (a) rhagor o ddatganoli gweinyddol,
(b) cyngor etholedig, na (c) llywodraeth gartref (yr ateb ffederal) am
eu bod yn fesurau annigonol i ateb anghenion Cymru ar hyn o bryd.
Gallai’r tri math o gynllun fod yn effeithiol i ddelio & phroblem
hollol ranbarthol, ond nid ydynt yn addas i sefylifa Cymru, oherwydd
y mae Cymru yn genedl. Anghenion cenedl ac nid talaith sydd ganddi
ac nid oes amheuaeth y byddai mesurau o ddatganoli na fyddai’n rhoi
hunan-lywodraeth yn hybu plwyfoldeb agwedd, lle gallai hunan-
lywodraeth roddi ehangder agwedd i’n pobl.

Mewn byd lle mae cenhedloedd yn gorfod dibynnu cymaint ar ei
gilydd ni ellir yn ystyrlon rannu swyddogaethau yn faterion “mewnol ”
ac “allanol,” ac y mae Plaid Cymru o’r herwydd yn gwrthod yr holl
gynigiadau nad ydynt yn rhoi’r gallu i Gymru chwarae ei rhan mewn
materion cydwladol.

Byddai sefydlu Cynghorau Taleithiol neu Seneddau Cartref yn
golygu anferth o newid cyfansoddiadol i’r holl Deyrnas Unedig, a

gorfodid cyfansoddiad ysgrifenedig (a phrif lys i'w ddehongli) a hyd
yn oed y genedl Seisnig, sydd wedi ymfalchio cyhyd yn ei chyfan-
soddiad anysgrifenedig. Nid oes angen dyfeisio fframwaith newydd
a chymhleth i wledydd Prydain, oherwydd y mae dewis addas arall
eisoes mewn bod yn ffurf y Gymanwlad. Y mae’r drefn ffederal yn ei
hanfod yn perthyn i’r bedwaredd ganrif ar bymtheg. Cyn y Rhyfel
Byd Cyntaf yr oedd llawer o siarad mewn cylchoedd Rhyddfrydol a
Llafur am “home rule all round.” Yr oedd hyn cyn dadfeiliad yr
Ymerodraeth Brydeinig, pan oedd hyd yn oed y gwleidyddion radical
yn petruso cyn gollwng gafael yn llwyr o'r tiriogaethau ymerodraethol.
Gwelodd ail hanner yr ugeinfed ganrif, fodd bynnag, yr Ymerodraeth
yn cael ei thrawsnewid yn Gymanwlad — cymdeithas rydd o
genhedloedd rhydd. Cred Plaid Cymru fod yr amser yn awr yn
aeddfed i Gymru hefyd gymryd ei lle yn y gymdeithas honno.

Dewisodd rhai o gyn-diriogaethau’r ymerodraeth (e.e., De Affrica)
adael y Gymanwlad. Nid yw Plaid Cymru yn cymeradwyo'r fath bolisi
i Gymru rydd oherwydd gwél yn y Gymanwlad gymdeithas arbennig
a gwerthfawr o wledydd rhydd sydd yn torri ar draws ffiniau cyfandir,
lliw, diwylliant, cred a golud.

3. CYDFFEDERASIWN PRYDEINIG

Byddai aelodaeth o't Gymanwlad yn rhoddi i Gymru y gallu i
bennu natur ei pherthynas wleidyddol ac economaidd & gwledydd
eraill. Rhwng Cymru a gweddill Prydain bydd perthynas arbennig o
agos bob amser am resymau daearyddol a hanesyddol. Trown ein
sylw yn awr at y berthynas honno.

Nid oes gan Blaid Cymru awydd nac angen creu cloddiau artiffisial
rhwng Cymru 2% chymdogion ar yr ynysoedd hyn ac mae hi'n
dymuno gweld cymaint ag sy’n bosibl o gydweithredu rhyngddynt.
I hyrwyddo cydweithrediad y mae Plaid Cymru yn argymell ffurfio
“ Cyngor Gwladwriaethau Prydeinig.” Ymgynghorol fyddai’r Cyngor,
nid deddfwriaethol na gweinyddol, ac fe drafodid materion o bwys
cyffredin i wledydd Prydain. Ni fyddai’r Cyngor yn eistedd yn

barhaus, nac o anghenraid yn cynnwys aelodau parhaol. Yn
ddelfrydol, byddai’n cyfarfod dair neu bedair gwaith yn y fiwyddyn
ac yn cynnwys Gweinidogion Llywodraeth o’r gwladwriaethau.

Y mae Cyngor cyffelyb yn gweithredu eisoes yng ngwledydd
Llychlyn. Y mae Denmarc, Gwlad yr Ia, y Ffindir, Norwy a
Sweden yn aelodau o Gyngor y Gogledd a sefydlwyd yn 1952. Y
mae Cyngor y Gogledd yn cynnwys 69 aclod a benodwyd gan y pum
senedd, a nifer amhenodol o gynrychiolwyr llywodraethol heb yr hawl
i bleidleisio. Ni all wneud penderfyniadau a allai rwymo’r gwledydd
sy'n perthyn iddo, ond y mae ei argymhellion i’r Llywodraethau wedi
arwain at uniaethu mewn sawl maes. Sefydlwyd marchnad lafur
gyffredin yn 1954 yn galluogi dinasyddion y pum gwlad i aros a
gweithio yn unrhyw wlad Llychlynaidd arall heb gyfyngiad. Y mae
confensiwn ar hawliau cymdeithasol yn sicrhau fod dinasyddion y pum
gwlad yn mwynhau i bob pwrpas yr un nawdd gymdeithasol, ac nid
oes angen passport ar ddinasyddion y gwledydd sy’n perthyn wrth
deithio yn Llychlyn. Cymerwyd camrau i uniaethu deddfwriaeth mewn
rhai meysydd dan anogaeth Cyngor y Gogledd ac ar ei argymhelliad
crewyd cyd-sefydliadau fel Sefydliad Ymchwil i Ddamcaniaeth
Atomig Llychlyn, a Choleg Gohebiaeth Llychlyn. Ni ddaw polisi
tramor ac amddiffyn dan awdurdod Cyngor y Gogledd, ond bydd
gweinidogion tramor y pum gwlad yn cyfarfod yn gyson un waith
neu ddwy y fiwyddyn i drafod materion o ddiddordeb cyffredin.

Byddai gwaith “ Cyngor Gwladwriaethau Prydeinig” yn naturiol
yn llawer symlach nag eiddo Cyngor y Gogledd gan fod fframwaith
uniaethol eisoes yn bod mewn gwahanol agweddau ar weithgarwch
economaidd a chymdeithasol, ond yn wahanol i’r drefn bresennol,
byddai’r gallu i wneud penderfyniadau yn gorwedd gyda’r gwledydd
eu hunain ac nid gyda chorff canolog goruwch-genedlaethol.

“ Ein polisi yw creu partneriaeth o genhedloedd rhydd a chydradd
na fydd mewn rhyw ffordd yn israddol y naill i’r llall mewn
unrhyw agwedd o’u materion mewnol ac allanol. Gellid galw’r
bartneriaeth hon yn Gydffederasiwn Prydeinig.” Gwynfor Evans,
Welsh Nation (Rhag. 1968).

Nodyn ar Gydffederasiwn a Ffederasiwn. Mewn ffederasiwn y
mae’r awdurdod a chyfreithioldeb yr holl seneddau cyfansoddol yn
deilliaw o'r llywodraeth ganol ffederal ac ni chydnabyddir hwy’r tu
allan i ffiniau’r ffederasiwn. Mewn cydffederasiwn y mae’r awdurdod
terfynol yn gorwedd yn y gwladwriaethau cyfansoddol ac y mae
cyfreithioldeb yr holl sefydliadau cydffederal yn deillio o’r gwladwr-
iaethau cyfansoddol, pob un ohonynt yn cadw ei sofraniaeth.

Mewn gwirionedd, gellid disgrifio cydffederasiwn fel y gwrthwyneb
i federasiwn.

4 AGWEDDAU ECONOMAIDD
HUNAN-LYWODRAETH

Y mae gwrthwynebwyr mwyaf arwynebol Plaid Cymru yn dal i
geisio dadlau mai rhagolygon economaidd gwael a fyddai gan Gymru
dan hunan-lywodraeth. Y mae hyn braidd yn ffél a chanlyniadau
astudiaethau annibynnol ar yr economi Gymreig wedi eu cyhoeddi.
Yn 1952, cyhoeddodd Adran Economeg Coleg y Brifysgol, Aber-
ystwyth, ystadegau ar wahan ar gyfer Cymru dan arweiniad yr Athro
Dr. Edward Nevin, mewn astudiaeth yn dwyn yr enw Social Accounts
of the Welsh Economy. Cyhoeddwyd ail-argraffiad yn 1956 a ddyry
i ni ddarlun manwl o’r economi yn y cyfnod 1948-56. Yn 1966 yr
oedd holl gynnyrch cenedlaethol Cymru yn werth £785,000,000, sef
bron ddwy waith eiddo Eire, ac yn y flwyddyn honno talodd Cymru
£220,000,000 mewn trethi. Yn yr un flwyddyn cyfanswm costau
gweinyddol y Llywodraeth yng Nghymru oedd £215,000,000 — gan
gynnwys cost nawdd gymdeithasol, grantiau, cymorth daliadau, ffyrdd,
addysg, tai, a chyfran a amcangyfrifwyd o gost amddiffyn a’r ddyled
genedlaethol. Y mae’r ffigurau hyn yn cael eu diwygio’n gyson gan yr
Adran ac y mae’r diweddaraf i'w cyhoeddi gan Wasg y Brifysgol ar
gael yn The Structure of the Welsh Economy, a ymddangosodd yn
1966. Dengys y ffigurau hyn fod yr holl gyllid a gasglwyd gan y
Llywodraeth yng Nghymru £85 miliwn yn fwy na holl wario cyfredol

y Llywodraeth yng Nghymru yn y cyfnod 1948 i 1962. Mewn geiriau
eraill, y mae trethi a thaliadau yswiriant a gesglir yng Nghymru yn
fwy na digon i gyfarfod swm holl wario cyfredol y Llywodraeth yng
Nghymru. Y mae Cymru eisoes yn talu’i ffordd.

Gan fod y cyllid o Gymru yn ddigon i gyfarfod costau’r Llywod-
raeth yng Nghymru, ar waethaf y ffaith fod y ffigurau hyn yn cynnwys
y gwario ar amddiffyn honedig, ac ar waethaf y ffaith fod incwm
personol yng Nghymru yn is nag yn Lloegr, mae dyn yn teimlo hyd
yn oed yn fwy hyderus yngl§n &'r rhagolygon yng Nghymru rydd.
Cred Plaid Cymru fod llawer o wario’r Llywodraeth wedi ei gam-
gyfeirio beth bynnag. Byddai'r symiau a werir ar grantiau’r
Llywodraeth yn yr Ardaloedd Datblygu ac ar ffatrioedd parod wedi
eu gwario’n well ar adeiladu fframwaith ecc idd y wlad. Yn fwyaf
arbennig, ni all Cymru ddisgwyl llawer o weithgarwch economaidd
oni roddir blaenoriaeth ar unwaith i ddatblygu ei fiyrdd a diwygio’r
anghydbwysedd o blaid prifysgol a cholegau addysg sydd yn ei
phatrwm addysgol ar hyn o bryd. Byddai Llywodraeth Gymreig yn
talu cryn sylw i greu amodau ffafriol i ddatblygiad economaidd ac felly
ddenu buddsoddiadau cyfalaf. Bendithiwyd Cymru yn hael ag
adnoddau naturiol ac y mae ei phoblogaeth o safon addysg uchel —y
cyfan sydd arni ei eisiau yw llywodraeth.

Marchnad Gyffredin i Brydain

Gwnaed y datganiad cliriaf ar agwedd Plaid Cymru tuag at y
berthynas economaidd rhwng Cymru a gweddill Prydain ar 6l i
Gymru ennill hunan-lywodraeth yn Self-Government for Wales and
a Common Market for the Nations of Britain. Gwynfor Evans (1960).
Dywed paragraff agoriadol y pamffledyn hwnnw :

“Dylid cael Marchnad Gyffredin rhwng Cymru rydd a Lloegr.
Dyna sut y gwél Plaid Cymru y berthynas economaidd rhwng y
ddwy wlad yn y dyfodol. . . . Nid oes angen i hunan-lywodraeth
sigo’r undeb economaidd sy’n bodoli heddiw, ac ni ddylai wneud
hynny.”

Ac yn nes ymlaen:
“ Dylai Marchnad Gyffredin uno gwledydd Prydain lle mae undeb
yn synhwyrol — ar raddfa economaidd, tra cedwir sofraniaeth lle
mae rhyddid cenedlaethol yn synhwyrol — ar raddfa gymdeith-
asol, diwylliadol, a gwleidyddol ” (t. 11).
Y mae’r gosodiadau yma yn gyson & safbwynt y Blaid drwy’i hanes.
Y mae Plaid Cymru wedi datgan bob amser ei bod yn erbyn unrhyw
gyfyngu ar symud cyfalaf nwyddau a phobl rhwng Cymru & gweddill
Prydain.

Y mae’r pamffledyn Self-Government for Wales and a Common
Market for the Nations of Britain yn mynd ymlaen i egluro’r polisi
ymbhellach ac argymell :

(1) hepgor tollau mewnol a sicrhau tollau allanol cyffredin;

(2) polisi masnachol cyffredin tuag at y rhai sydd ddim yn aelodau;
h.y., polisi masnach dramor cyffredin i holl aelodau’r Farchnad
Gyffredin Brydeinig.

(3) cysoni patrymau cyfundrefn drethiant a pholisiau ariannol
arbennig;

(4) cyfundrefn ariannol gyffredin neu gyfnewidadwy;

(5) rhyddid llwyr i gyfalaf symud;

(6) rhyddid llwyr i bobl symud;

(7) dinasyddiaeth gyffredin yn yr ystyr bod nawdd gymdeithasol y
gwahanol lywodraethau ar gael heb ystyried cenedligrwydd;

(8) cysoni buddsoddi cyfalaf i arbed ail-wario dianghenraid;

(9) creu sefydliadau cyffredin:

(a) cynhadledd sefydlog i’r gweinidogion;
(b) Cyngor Marchnad Gyffredin Prydeinig fel pwyllgor gwaith
cyffredin;
(c) Ysgrifenyddiaeth sefydlog;
(ch) Banc Datblygu neu Fuddsoddi.
Y mae hyn yn golygu fod Plaid Cymru yn fodlon derbyn cyfyngu
ar ryddid gweithredol gwladwriaeth Gymreig er mwyn cadw
manteision materol undod economaidd. Hyd yn oed pe ceisiai Cymru

gymryd liwybr mwy annibynnol y mae’n amheus a fyddai cynnydd
sylweddol yn ei gallu effeithiol i wneud penderfyniadau economaidd
annibynnol.

“Y mae gwir unoliaeth yn rhagdybio fod y gwledydd sy'n perthyn
yn derbyn cyfyngu sylweddol ar sofraniaeth genedlaethol. Er fod
hyn yn anwadadwy, y mae’r gosodiad yma yn awgrymu
dehongliad hollol gamarweiniol o’r dewisiadau gwleidyddol sy'n
agored i awdurdodau cenedlacthol gwlad mewn gwirionedd. Y
mae sofraniaeth genedlaethol bob amser dan gyfyngiad garw,
mewn canlyniad i ofynion economaidd ac ar wahén i unrhyw
gytundebau cyfreithiol i uniaethu neu ymrwymiadau rhyng-
wladol.” Triffen, Gold and Dollar Crisis, t. 132.

Y pwynt gwir bwysig yw hyn: o fewn i ffiniau gofynion aelodaeth

o Farchnad Gyffredin, gallai llywodraeth Gymreig benderfynu ei
hunan beth a gai flaenoriacth economaidd yng Nghymru.

Byddai gan lywodraeth Gymreig y gallu i benderfynu gwario cyfran
fwy 0'i hadnoddau ar ffyrdd ac ail-ddysgu diwydiannol ar draul llai
o wario ar amddiffyn.

Byddai ganddir gallu i gynllunio patrwm lleoliad diwydiant.
Byddai ganddi’r gallu i godi sefydliadau ymchwil gwladol a llunio ei
chynllun hyfforddiant diwydiannol gyda golwg ar ddenu i ganol-
fanau diwydiannol arbennig ddiwydiannau twf a seilid ar wyddoniaeth.
Byddai ganddi’r gallu i hybu'r diwydiant ymwelwyr Cymreig drwy
gynnig grantiau mwy hael it Bwrdd Ymwelwyr, a thrwy sianelu
arian cyhoeddus i adeiladu gwestai newydd ac ehangu a gwella’r
g i pr 1 a chyfl au eraill; drwy gyfyngu mwy ar
ddiwydiant preifat y carafannau nad yw'n dwyn ond ychydig iawn o
elw economaidd i Gymru, a thrwy ddileu’r dreth gyflogaeth yn y
diwydiant gwestai Cymreig.

Byddai ganddi’r gallu i adgyfnerthu economi trefi penodedig mewn
mannau fel Canolbarth Cymru drwy bolisi o ddatganoli swyddfeydd
y llywodraeth (o'i gyferbynnu & cheisio adfywio trefi marchnad
bychain drwy eu dewis fel mannau derbyn gorlif poblogaeth o
Ganolbarth Lloegr).

Gellid cymhwyso’r gyfundrefn addysg Gymreig i gyfarfod a
gofynion Cymreig yn hytrach na rhai dinasoedd mawr Lloegr drwy
leihau cynnyrch y Colegau Addysg Cymreig a gosod mwy o bwyslais
ar addysg dechnegol a gwyddonol.

Drwy weithredu fel hyn, ac mewn llawer ffordd arall, gallai
llywodraeth Gymreig ddarparu ar gyfer gofynion arbennig Cymru,
a chreu amgylchfyd mwy ffafriol i ddatblygiad diwydiannol, ac ar
yr un pryd ddal gafael ym manteision undod economaidd, a chyd-
weithredu’n llawn 4 gwledydd eraill Prydain wrth ymgyrchu at
amcanion cyffredin.

Gellir gweld fod y cyhuddiadau a wneir yn gyson gan wrthwyneb-
wyr Plaid Cymru ein bod yn ffafrio arwahanrwydd economaidd yn
hollol ddi-sail. Ni fu hyn erioed yn rhan o bolisi Plaid Cymru. Y
mae’r sawl a wna’r cyhuddiadau hyn ynteu heb gymryd y drafferth
i ymgydnabod ag amcanion Plaid Cymru, neu yn benderfynol o
gamddehongli amcanion Plaid Cymru yn fwriadol.

s. YR TAITH GYMRAEG

Cafodd yr iaith Gymraeg le canolog ym meddwl cenedlaetholdeb
Gymreig erioed. Y rheswm dros y pwyslais hwn ar yr iaith yw ei
phwysigrwydd fel yr unig sefydliad cenedlaethol a feddodd Cymru
drwy gydol ei hanes. Y mae pob sefydliad cenedlacthol Cymreig
arall wedi ei ddiddymu neu yn ddiweddar ei darddiad. Y mae’n
naturiol felly fod cenedlaetholwyr Cymreig wedi teimlo fod perthynas
gloés rhwng ffyniant yr iaith Gymraeg &’n dyfodol fel cenedl.

Diwylliant ac Addysg. Yr iaith Gymraeg oedd unig gyfrwng
llenyddiaeth Gymreig hyd y ganrif hon a hi felly yw ystorfa ein
treftadaeth. Y mae hyn yn sicr o roddi goblygiadau dwfn ar ofynion
y gyfundrefn addysg genedlaethol. Cydnabyddir hynny yn Adroddiad
y Cyngor Canol ar Addysg (Cymru), Addysg Gynradd Cymru
(Adroddiad Gittins) :

“ Gan mai’r iaith Gymraeg sydd i fesur helaeth yn rhoi i Gymru
ei hunaniaeth arbennig, ac yn cynnal rhan bwysig o’i thraddodiad
hanesyddol, mae ganddi hawl ar deyrngarwch y sawl sy’n honni
eu bod yn Gymry. Mae gennym yr hawl i fod yr hyn ydym, a’n
cyfrifoldeb ni yw gofalu am draddodi’r hyn a draddodwyd i ni”
(t. 215).

Y mae Plaid Cymru yn bendant o’r farn y dylai ein plant gael pob
cyfleuster i ddysgu Cymraeg, iaith frodorol Cymru, a’r Saesneg, un
o brif ieithoedd y byd — hynny yw, y mae Plaid Cymru o blaid
cyfundrefn addysg ddwyieithog. Credwn hefyd y dylid cyflwyno’r
ddwy iaith yn gynnar yn yr ysgol.

“ Mae i ddwyieithedd fanteision pendant ar gyfer addysg a bywyd.
Fe all roi i ddyn ddwy ffenestr i edrych ar y byd. Mewn
ymdriniaethau megis eiddo UNESCO honwyd bod i blentyn
fanteision pendant o ddysgu ail iaith.” Addysg Gynradd Cymru,
t. 215.

Ni ddylid dehongli addysg ddwyieithog i olygu'n unig hyfforddi’n
plant yn y ddwy iaith; dylid ehangu’r egwyddor i sicrhau cyfundrefn
lle bydd plant yn medru dysgu pob pwnc drwy gyfrwng y Gymraeg
neu’r Saesneg yn 6l eu dymuniad. O safbwynt ffyniant yr iaith
Gymraeg y mae’n bwysig fod addysg uwch ac addysg bellach ar gael
drwy gyfrwng y Gymraeg. Oni fedrir trin a thrafod materion ein
bywyd beunyddiol yn Gymraeg yn yr oes dechnolegol hon, bydd
dyddiau prif nodwedd ein cenedligrwydd wedi eu rhifo.

“ Dan amgylchiadau cymdeithasol arbennig, gall iaith ddiwylliedig,
hyd yn oed iaith gydwladol fel y Ffrangeg, edwino i’r fath
raddau fel ei bod, i grwpiau arbennig, yn peidio 4 chyfleu
hanfodion gwareiddiad cyfoes. Mewn achos o’r fath y mae’r
diwylliant ei hunan mewn perygl marwol; oherwydd ni fydd neb
yn dadlau fod gan grp ddiwylliant byw, yn llawn ystyr y gair,
pan orfodir ef i ddefnyddio iaith arall i gyfleu iddo’i hun y
profiadau sydd yn cyfrannu’n helaeth o’ fywyd beunyddiol.”

Beport of the Royal Commission on Bilingualism and Bicultural-
ism. Cyfrol 1. Rhagymadrodd, paragraff 49 (Queen’s Printer,
Ottawa, Canada, 1967).

Dylai ein cyfundrefn addysg roddi’r cyfle i bawb sydd am fanteisio
arno i feistrioli’r Gymraeg a’r Saesneg a sicrhau bod cyfleusterau
hwylus o fewn cyrraedd rhesymol pob plentyn i gael ei addysg drwy
gyfrwng ei ddewis iaith.

Llywodraeth a Gweinyddiaeth. Y mae dylanwad Llywodraeth ar
iaith yn gymhleth a thrwm. Wrth geisio mesur dylanwad Llywod-
raethau ar iaith dywed y Comisiwn Brenhinol ar Ddwyieithrwydd
yng Nghanada:

“Nid yw’n hawdd mesur y dylanwad hwn; mewn gwirionedd, fe
all ymddangos yn beth dibwys os ystyrir pob cysylltiad ar wahan.
Ymddengys efallai nad yw o bwys sylfaenol os gorfodir y siaradwr
Ffrangeg i lefaru ychydig eiriau o Saesneg, os y medr, gyda
chlerc llythyrdy neu swyddog rheilffordd. Ond os cyfrwn y nifer
o weithiau y mae’n rhaid i ddinesydd ddefnyddio iaith wrth
ddelio & gwahanol swyddfeydd y llywodraeth — os yr ystyriwn
y rhan dyngedfenol sydd i iaith yn yr ysgolion, os meddyliwn am
ddylanwad y cyfryngau torfol a reolir gan y wladwriaeth — yna
y mae’n rhaid i ni ddod i’r casgliad fod dylanwad awdurdodau
cyhoeddus ar y defnydd o iaith yn ddwfn a chryf ” (Pennod s,
paragraff 261).

Y mae’n amlwg na all y wladwriaeth anwybyddu ei chyfrifoldeb
ym mater iaith; felly polisi Plaid Cymru yw sefydlu gwladwriaeth
ddwyieithog. Diffiniwyd y term ‘ gwlad ddwyieithog ’ gan y Comisiwn
a ddyfynwyd uchod :

“Nid yw gwlad ddwyieithog yn un lle mae’r holl drigolion o
anghenraid yn gorfod siarad dwy iaith; gwlad yw yn hytrach
lle y mae’n rhaid i’r prif sefydliadau cyhoeddus ddarparu cyfleus-
terau mewn dwy iaith i ddinasyddion, y mwyafrif mawr ohonynt
yn unieithog mae’n bur debyg ” (Rhagymadrodd, paragraff 29).

Mewn geiriau eraill, dylai’r dinesydd brodorol mewn gwlad ddwy-
ieithog fedru cyflawni ei holl fusnes &’r awdurdodau yn ei iaith ei hun
(sef yng Nghymru yn y Gymraeg neuw’r Saesneg). Nid yw hyn yn
golygu fod yn rhaid i bob swyddog cyhoeddus yng Nghymru fedru
Cymraeg a Saesneg, ond yn hytrach fod yn rhaid i weinyddiaeth
gyhoeddus yng Nghymru sicrhau trefniadacth gyfieithu effeithiol sy’'n
galluogi’r dinesydd sydd am ddefnyddio ei iaith ei hun i fedru
gwneud hynny wrth lenwi ffurflen neu gael cyfweliad.

Y mae’n amlwg ddigon na fydd sefydlu gwladwriaeth ddwy-
ieithog yng Nghymru yn gwneud un iod o wahaniaeth i safle
swyddogol bresennol y Saesneg; yr hyn a fwriadwn ni ei wneud yw
rhoi safle swyddogol a chyfreithiol llawn i’r jaith Gymraeg a sicrhau
safle swyddogol hollol gydradd i’r Gymraeg a'r Saesneg.

Cafodd Saesneg a Gwyddeleg safle swyddogol gydradd yng
Ngweriniaeth Iwerddon, a Swedeg a Ffineg gydraddoldeb yng
Ngweriniaeth y Ffindir (Finland). Bu'r Ffindir yn rhan o deyrnas
Sweden am 600 mlynedd pryd y dyrchafwyd Swedeg fel iaith dysg,
gweinyddiaeth, yr eglwys, a masnach. Swedeg oedd iaith y dosbarth-
iadau dysgedig, yn arbennig y gwasanaeth gwladol, y clerigwyr, a’r
élite economaidd. Pan sefydlwyd y Weriniaeth yn 1919, rhoddwyd
safle gydradd i’r ddwy iaith yn y Cyfansoddiad. Er mai dim ond 7%
o ddinasyddion Ffindir sy'n arfer Swedeg (y mae 26% yn arfer
Cymraeg yng Nghymru, amddiffynnir eu hawliau dan Erthygl 14 o’
Cyfansoddiad.

“Ffineg a Swedeg fydd ieithoedd cenedlaethol y Weriniaeth.
Sicrheir drwy gyfraith hawl dinasyddion y Ffindir i ddefnyddio
eu mam iaith, boed Ffineg neu Swedeg, gerbron y llysoedd a’r
awdurdodau gweinyddol, ac i dderbyn ganddynt ddogfennau yn
yr ieithoedd hyn; gofelir fod hawliau’r boblogacth Ffineg ei hiaith
a’r boblogaeth Swedeg ei hiaith yn y wlad yn cael eu hyrwyddo
gan y Wladwriaeth ar yr un sail yn union.”

Gwnaed y Ffrangeg a'r Is-Almaeneg yn swyddogol gydradd yng
Ngwlad Belg, a Tsec a Slofac yn swyddogol gydradd yn Tsecoslofacia.

Y mae gan y Swisdir bedair iaith ‘genedlaethol,’ tair ohonynt yn
gyd-swyddogol. Y mae gan Iwgoslafia dair iaith swyddogol a rhoddwyd
safle swyddogol rhanbarthol i naw iaith arall. Gwrthodwn gredu felly
na ellir gweithredu polisi o ddwyieithogrwydd yma yng Nghymru.

“Nid yw'n syndod,” meddai Adroddiad y Comisiwn Brenhinol ar
Ddwyieithedd yng Nghanada, “fod unrhyw gymdeithas a lywod-
racthir drwy gyfrwng iaith arall fel arfer yn teimlo i ryw raddau wedi
ei difreinio.” I'r Cymro Cymraeg y mae’r gallu i fedru byw ei fywyd
yn Gymraeg o’r pwys mwyaf o safbwynt personol a chymdeithasol.
Y mae bodolaeth cymuned o Gymry Cymraeg yn ei thro o’r arwydd-
océd pwysicaf i’r holl genedl Gymreig, oherwydd pe peidid ag arfer
yr iaith Gymraeg o gwbl, byddai’r genedl oll wedi colli’r elfen
ffurfiannol gryfaf a fu yn ei chymeriad cenedlaethol.

6. SUT FATH O WLADWRIAETH?

“ Pan soniwch am ryddhau Iwerddon, a ydych yn golygu'r elfennau
cemegol sy'n ffurfio pridd Iwerddon? Neu ynteu pobl Iwerddon
a olygwch? ” James Connolly, gwladgarwr a Sosialydd Gwydd-
elig. Dienyddiwyd Mai 12, 1916.
O’i weld yn ei gyd-destun, rhan yn unig — ond rhan hanfodol —
o ryddid pobl yw rhyddid cenedlaethol. Y mae pwyslais sylfaenol
athroniaeth cenedlaetholdeb Cymreig ar y person unigol. Y math o
gymdeithas i anelu ati yw un lle mae pob person yn medru byw ei
fywyd yn llawn, ac am y rheswm hwnnw y mae Plaid Cymru yn
cefnogi dod 4 gallu i’r bobl — fel cenedl, fel cymuned leol, fel
teuluoedd ac fel dinasyddion.

“Mewn gwleidyddiaeth, diwydiant a bywyd cyhoeddus, rhaid
rhannu cyfrifoldeb mor eang ag sy’n bosibl os yw dynion i brofi
ansawdd bywyd ar ei orau. Gwelwyd drygioni canolbwyntio gallu
gwleidyddol mewn un dyn neu mewn grwp yn nhrasedi mwy nac
un gwlad.” Gwynfor Evans, Welsh Nationalist Aims, t. 9.

Y mae datganoli a chydweithredu yn rhan bwysig o raglen Plaid
Cymru ar gyfer Cymru rydd. Y syniad allweddol yn nelfryd Plaid
Cymru o't Wladwriaeth yw “rhannu cyfrifoldeb.” Amlinellwyd
delfryd y Blaid gan Dr. D. J. Davies yn un o gyhoeddiadau’r Blaid,
Towards an Economic Democracy (1949):

... ni all codiadau cyflog na chynlluniau rhannu-elw ynddynt eu
hunain fyth fodloni’r gweithwyr; y mae eu hurddas fel bodau
dynol yn gofyn eu bod yn cael rhannu’r cyfrifoldeb, y llywio, a’r
rheoli yn y gwaith a wnént, a rhannu’n wirioneddol, nid mewn

enw yn unig ” (t. 14).

Ceisia Plaid Cymru sefydlu Democratiaeth Gydweithredol Gymreig.
Yn y fath ddemocratiaeth anogid dinasyddion i berchenogi eu cartrefi
eu hunain, byddai gweithwyr yn cyfrannu yn y ffordd y mae diwydiant
yn cael ei reoli a’i redeg, a byddai Llywodraeth Leol yn effeithiol ac
yn gweithredu fel gwrthglawdd yn erbyn tueddiadau canolog y
Wladwriaeth.

7. CYMRU A’R BYD

O'r holl bleidiau gwleidyddol sy’n ymgiprys yng Nghymru, Plaid
Cymru yw’r unig un sy’n hawlio i Gymru @i phobl yr hawl i gymryd
rhan yn uniongyrchol ym materion y byd. Pa faint bynnag o
ddatganoli y mae’r pleidiau eraill yn honni eu bod 0’i blaid i Gymru,
y maent oll yn gallu rhoi i’'n gwlad y safle a’i galluogai i gymryd rhan
mewn materion rhyngwladol. Ni all Plaid Cymru fodloni ar ddyfodol
mor blwyfol i Gymru. Yr ydym ni am weld Cymru a’i golygon yn
eang, yn llawn sylweddoli ei chyfrifoldeb fel aelod o’r gymdeithas
fyd-eang.

Y mae Plaid Cymru yn credu fod gan Gymru, fel gwlad fechan
gymharol gyfoethog, ran fuddiol i'w chwarae yn y byd. Yn sicr y mae
meysydd lle gallai Cymru gynorthwyo’r gwledydd sy'n datblygu,
e.e., maes addysg. Gallai chwarae rhan fuddiol fel Eire neu Wledydd

Llychlyn yn hyrwyddo cyd-ddealltwriaeth cydwladol. Y mae Eire
wedi chwarae rhan amlwg iawn yn ddiweddar yn hyrwyddo cytundeb
cydwladol ar rwystro ymlediad arfau niwclear, a bu ei lluoedd arfog
yn chwarae rhan werthfawr yn y Congo a Chiprus yn cadw’r heddwch.
Gallai Cymru rydd wneud cyfraniad cyffelyb.

Nid cenhedloedd bychain y byd hwn sydd yn peryglu heddwch,
eithr yn hytrach pwerau mawr &’u bryd ar gerfio’r byd rhyngddynt,
gan gorfori llawer o genhedloedd i gylch eu dylanwad, a thrwy hynny
yn creu anfodlonrwydd a thensiwn. Ni ellir byth gyfiawnhau’r
gosodiad fod y byd yn fwy heddychlon oherwydd i genhedloedd
bychain gael eu gorchfygu neu gael eu corffori mewn gwladwriaethau
mwy.

Mater hollol wahanol yw trosglwyddo sofraniaeth mewn rhai
‘materion, er mwyn cydweithrediad cydwladol. Dywedodd Gwynfor
Evans am bolisi Plaid Cymru ar hyn:

“Y mae’r syniad o sofraniaeth Iwyr bob amser wedi bod yn
wrthun iddi (h.y., Plaid Cymru) ac y mae bob amser wedi
cefnogi’r datblygiad o drefn rhyngwladol lle bydd lle i bob
cenedl fyw mewn rhyddid a chydweithrediad. Y mae wedi
croesawu pob cam ymlaen tuag at drefn o’r fath yn Ewrop a'r
byd, ac ni chafodd hi’n anodd erioed i dderbyn y canlyniad fod
cenhedloedd yn gorfod bod yn barod i roi eu sofraniaeth i fyny
mewn rhai materion i awdurdod rhyngwladol.” Self-government
for Wales and a Common Market for the Nations of Britain, t. 7.

Y mae Plaid Cymru, gan hynny, yn cefnogi’r mudiad am gydweithio

«closiach yn Ewrop, dymuna weld Cymru yn chwarae rhan fuddiol
yn y Gymanwlad, ac uwchlaw pob dim, cefnoga’n frwd aelodaeth
Cymru o’r Cenhedloedd Unedig (sydd eisoes 4 thua 40 gwlad yn
perthyn sy’n llai eu poblogaeth na Chymru).

“Pan gymer fy ngwlad ei lle ymysg cenhedloedd y ddaear, yna,
ac nid tan hynny, ysgrifenner fy meddargraff.” Robert Emmet,
Gwladgarwr Gwyddelig. Dienyddiwyd Medi 19, 1803.

YR AIL RAN

DATBLYGIAD A THREFNIADAETH
PLAID CYMRU

1. Y Cychwyn — Sefydlwyd Plaid Genedlaethol Cymru ar Awst
sed, 1925, ym Mhwllheli, Sir Gaernarfon. Yr oedd yr Eisteddfod
Genedlaethol yn cael ei chynnal yn y dref ar y pryd ac yr oedd yn
gyfle i nifer o unigolion yn gysylltiedig 4 mudiadau gwladgarol
gyfarfod ac ymffurfio’n blaid wleidyddol yn rhydd o unrhyw gysylltiad
4 phleidiau gwleidyddol eraill. Yr oedd chwe pherson yn bresennol
yn y cyfarfod, y Parchedig Lewis Valentine, Llandudno (a etholwyd
yn Llywydd); Moses Gruffudd, Dolgellau (Trysorydd); H. R. Jones,
Deiniolen (Ysgrifennydd); Saunders Lewis, Abertawe; y Parchedig
Fred Jones, Treorci; D. E. Williams, Groeslon. Cynhaliodd y blaid
newydd ei chyfarfod cyhoeddus cyntaf y nos Iau canlynol mewn Capel
Bedyddwyr ym Mhwllheli. Cymerwyd y gadair gan Meuryn ac
anerchwyd gan D. J. Williams, Abergwaun, Lewis Valentine a Fred
Jones. Felly lansiwyd achos rhyddid Cymru a dechreuwyd ar y dasg
fawr o ail-ennill i Gymru a’i phobl eu hunan-barch. Erbyn Mawrth
1968 yr oedd gan y Blaid 40,000 aelod.

2. Amcanion

(1) Ennill Hunan-lywodraeth i Gymru.

(2) Sicrhau a diogelu diwylliant, iaith a thraddediadau a bywyd
economaidd Cymru.

(3) Ennill i Gymru hawl i ymaelodi yn y Cenhedloedd Unedig.

3. Arwyddlun y Blaid — Mabwysiadwyd y Triban yn Ebrill, 1933,
ac fe’i cynlluniwyd gan Richard Huws. Y mae trionglau’r Triban yn
cynrychioli mynyddoedd Cymru. Ysbrydolwyd y syniad gan eiriau
o eiddo Syr O. M. Edwards: “ Bu’r mynyddoedd yn ymladd gyda’r
Tywysogion Cymreig yn erbyn Brenhinoedd Lloegr. . . . Rhoddodd
y mynyddoedd i Gymru undeb ac annibyniaeth.” Gall y triban hefyd
gynrychioli tri Amcan y Blaid.

4. Y Gynhadledd a’r Ysgol Haf — Un o benderfyniadau cyfarfod
sefydlu’r Blaid oedd cynnal Ysgol Haf y flwyddyn ganlynol.
Cynhaliwyd Ysgol Haf gyntaf y Blaid ym Machynlleth yn Awst
1926. Traddodwyd y darlithoedd a ganlyn: “ Egwyddorion Cenedl-
actholdeb ” — Saunders Lewis, “ Cyfundrefn Addysg Cymru” —
Yr Henadur William George, “ Addysg Cymru a’r Gymraeg” —
Athro T. Gwynn Jones, “ Awdurdodau Lleol Cymru a Senedd
Lloegr ” — Cyril Jones, “Y Traddodiad Cymreig o Lywodraethu >
— T. P. Ellis. “ Problem y Llysoedd Cyfraith ” — R. Hopkin Morris,
AS.

Cynhaliwyd yr Ysgol Haf yn flynyddol ers hynny yn Ne a Gogledd
Cymru bob yn ail. Daw’r darlithwyr o lawer gwlad ac weithiau o
bleidiau eraill. Am flynyddoedd lawer cynhaliwyd yr Ysgol Haf a
Chynhadledd y Blaid gyda’i gilydd, ond yn 1968 symudwyd Cynhad-
ledd Flynyddol y Blaid, sef prif gorff gwneud polisi’r Blaid, i fis Medi
ac y mae’r drefn hon yn debyg o barhau.

5. Trefniadaeth — Y mae’r cynrychiolwyr a ddaw i Gynhadledd y
Blaid yn cynrychioli canghennau a phwyllgorau rhanbarth y Blaid.

Y Gangen, sydd a lleiafswm of 20 aelod, yw uned sylfaenol y
‘blaid ac y mae’n ethol cynrychiolwyr ar y Pwyllgor Rhanbarth. Fel
arfer y mae gofal y Pwyllgor Rhanbarth dros etholaeth seneddol.
Y mae’r Pwyllgorau Rhanbarth a’r Gynhadledd Flynyddol yn ethol
cynrychiolwyr i'r Cyngor Cenedlaethol sydd 4 9o aelod ac sydd yn
cyfarfod tua thair gwaith y fiwyddyn i adolygu datblygiad y blaid,

gyda’r gallu i wneud penderfyniadau brys ar bolisi. Y mae gan
Buwyllgor Gwaith Cenedlaethol y blaid 21 aelod a bydd yn cyfarfod
unwaith y mis.

Gellir ffurfio grip o lai nag 20 aelod yn Adran. Gall Adran gael
cynrychiolydd ar Bwyllgor Rhanbarth ond ni all anfon cynrychiolwyr
i’r Gynhadledd. Y mae gan y blaid hefyd Adrannau Merched ac
Adrannaw’r Ifanc. Y mae Adran Ifanc y Blaid yn trefnu Ysgol Haf a
Chynhadledd yr Ifanc ei hunan. Y mae Adran y Merched yn cynnal
Cynhadledd Genedlaethol flynyddol y Merched.

6. Cyhceddiadau — Y mae gan y Blaid ddau bapur misol o
newyddion a sylwadau. Yn Gymraeg mae’r Blaid yn cyhoeddi
Y Ddraig Goch, a gyhoeddwyd gyntaf ym Mehefin 1926 dan
olygyddiaeth Ambrose Bebb, ac yn Saesneg cyhoeddir The Welsh
Nation a gyhoeddwyd er Ionawr 1932 (pan y’i gelwid yn The Welsh
Nationalist). Cyhoeddir chwarterolyn ddwywaith y flwyddyn yn
Gymraeg dan yr enw Triban, a dwywaith yn Saesneg dan yr enw
Welsh Dominion. Y mae Adran yr Ifanc yn cyhoeddi cylchgrawn
dwyieithog, I'r Gad.

Yn Rhagfyr 1926 ymddangosodd pamffled gyntaf Plaid Cymru, sef
Egwyddorion Cenedlaetholdeb gan Saunders Lewis. Ymddangosodd
tua 200 o bamffledi ers hynny, i gyd yn ymwneud & gwahanol
agweddau ar wleidyddiaeth Cymru.

7. Staff — Ym Mehefin 1930 bu farw H. R. Jones, ysgrifennydd
a threfnydd cyntaf y Blaid. Dilynwyd ef yn Rhagfyr 1930 gan J. E.
Jones, gwr gradd 24 mlwydd oed o Goleg y Brifysgol, Bangor. Yr
oedd ganddo swyddfa yng Nghaernarfon a gwasanaethodd y Blaid fel
Ysgrifennydd Cyffredinol tan Fai 1962. Y mae’n gwasanaethu’r Blaid
yn awr fel Cyfarwyddwr Ymgynghorol. Yn ystod ei 32 mlynedd o
wasanaeth ymroddedig i achos Cymru a’i phobl nid arbedodd ei hun
ac ni ellir mesur ei gyfraniad i lwyddiant Plaid Cymru a hanes ei
wlad. Dilynwyd ef gan Mr. Emrys Roberts, ac Ysgrifennydd
Cyffredinol presennol Plaid Cymru yw Mr. Elwyn Roberts.

Heddiw y mae gan y Blaid ddwy swyddfa genedlaethol, un yng
Nghaerdydd a’r llall ym Mangor, ac y mae swyddfeydd lleol yn yr
etholaethau. Y mae gan yr Ysgrifennydd Cyffredinol staff cyflogedig
amser llawn o bedwar swyddog gweinyddol a threfnyddion ac y
mae gan bob swyddfa ei chyfran o deipwyr a staff swyddfa. Y mae’r
angen am fwy o drefnyddion a gweithwyr amser llawn a rhan amser
yn fawr a bydd llwyddiant y Blaid i raddau helaeth yn dibynnu ar
gael arian i gynnal y datblygiad yma.

8. Cyllid — Un o brif broblemau’r Blaid yw cyllid. Y mae’r Blaid
Geidwadol yn derbyn rhoddion hael gan gyfalafwyr ac y mae’r Blaid
Lafur yn gallu dibynnu (neu mi allai wneud unwaith!) ar gefnogaeth
ariannol yr Undebau Llafur. Nid oes gan Blaid Cymru’r fath
ffynhonnell gyllidol barod a rhaid iddi ddibynnu ar dél aelodaeth a
chyfraniadau ei haelodau. Yn Chwefror 1934 sefydlwyd Cronfa Gyl
Ddewi a daeth 4 £250 i mewn. I Gronfa 1969 gosododd Mr. Elwyn
Roberts, yr Ysgrifennydd Cyffredinol, ndd o £35,000. Yn ei Apél am
1969 dywedodd Gwynfor Evans: “ O’r gronfa hon fe ffurfiwyd eisoes
yr arf politicaidd Cymreig mwyaf grymus a fu erioed.”

9. Hynt Etholiadol — Ym Mai 1929 ymladdodd y Blaid ei hetholiad
seneddol cyntaf. Lewis Valentine oedd yr ymgeisydd cyntaf a safodd
ef yn etholaeth Sir Gaernarfon. Cyhoeddwyd y canlyniadau a ganlyn:

Major Goronwy Owen (Rhyddfryd.) ... 18,507
R. T. Jones (Llaf.) .. 14,867
D. Fowden Jones (Ceid.) o 4,669
Lewis Valentine (P. Cymru) 609

Erbyn Hydref 1931 yr oedd pleidlais Plaid Cymru wedi cynyddu
yn yr etholaeth i 1,136 pan safodd J. E. Daniel fel yr ymgeisydd yn
yr Etholiad Cyffredinol. Safodd Saunders Lewis am sedd Prifysgol
Cymru (dilewyd seddau Prifysgol erbyn hyn) ac ennill 914 o bleid-
leisiau. Ym mis Tachwedd 1935 safodd yr Athro J. E. Daniel eto yn
Sir Gaernarfon a chynyddu ei bleidlais i 2,534 ac fe gafodd Saunders

Lewis 1,330 o bleidleisiau mewn etholiad rhwng pum ymgeisydd am
sedd y Brifysgol yn 1943 pan ddaeth yn ail i’r ymgeisydd llwyddiannus
a gafodd 3,098 pleidlais.

Dyma’r unig etholiadau seneddol i Blaid Cymru eu hymladd cyn
1945. O 1945 ymlaen lledodd y Blaid ei maes etholiadol. Yn 1959 am
y tro cyntaf ymgeisiodd ym mwyafrif yr etholacthau Cymreig gan
gynnig ymgeiswyr mewn 20 etholaeth ac ennill cyfanswm of 77,563
pleidlais.

Yn Etholiad Cyffredinol 1964 lledodd y Blaid ei maes eto pan
benderfynwyd sefyll mewn 23 etholacth. Nid oedd y canlyniadau
cystal ag a ddisgwylid, gyda chyfanswm y pleidleisiau i Blaid Cymru
yn 69,507. Yn sicr, ar 6l helynt Profumo a chwymp McMillan yr oedd
y cyfryngau torfol wedi talu llawer o sylw i bosibiliadau’r Blaid Lafur.
Yr oedd Plaid Cymru yn ei chael yn anodd brwydro yn wyneb y
diddordeb cynyddol yn yr ymrafael rhwng dwy brif blaid Llundain,
ac am y tro cyntaf ymladdwyd yr etholiadau hyn i raddau helaeth ar
y teledu lle gwaherddid darllediadau gwleidyddol gan Blaid Cymru
ac ni roddwyd sylw iddi yn y newyddion gwleidyddol canolog.

Pan gyhoeddwyd fod Etholiad Cyffredinol arall i fod yn 1966 ofnid
y byddai Plaid Cymru yn dioddef colledion enbyd, yn wyneb y galw
aruthrol ar adnoddau prin yn dilyn Etholiad Cyffredinol mor
ddiweddar. Dangosodd canlyniadau 1966, fodd bynnag, ar waethaf
cynnydd sylweddol yn nerth seneddol y Blaid Lafur nad oedd Plaid
Cymru wedi colli bron ddim 0’ chefnogaeth. Gan sefyll mewn 20
etholaeth (0’i gyferbynu & 23 yn 1964) cafodd Plaid Cymru gyfanswm
0 61,071 pleidlais yn dangos ei bod wedi dal ei thir dan amgylchiadau
anodd dros ben. Yr oedd y llanw, fe ymddengys, yn troi.

Y mae’r Is-etholiad cyntaf i ddilyn liwyddiant ysgubol Llafur yn
yr Etholiad Cyffredinol yn awr yn rhan o hanes Cymru. Ar Orffennaf
I14eg, 1966 (dathliad cwymp y Bastille), cafodd Plaid Cymru ei
llwyddiant mawr cyntaf pan ddaeth Gwynfor Evans, Llywydd y Blaid,
yn Aelod Seneddol cyntaf y Blaid gan droi mwyafrif Llafur o dros

9,000 yng Nghaerfyrddin i fwyafrif o 2,436 i Blaid Cymru. Pleid-
leisiwyd fel a ganlyn:

Plaid Cymru ... 16,179
Llafur ... 13,743
Rhyddfrydwr . 8,650
Ceidwadwr 2,934

Hyd yn oed yn awr y mae’n rhy gynnar i fesur yn llawn arwyddocid
canlyniad Caerfyrddin. Un peth sydd eglur, beth bynnag, sef bod
llwyddiant Gwynfor Evans wedi gwneud Plaid Cymru yn etholiadol
gredadwy. Y mae’r lli mawr o gefnogaeth sydd yn dod i’r Blaid ar
61 llwyddiant 1966 yn dangos pa mor gryf y bu’r ddadl “ gwastraff
pleidlais ” yn ein herbyn yn y gorffennol. Fe wyr pobl Cymru yn awr
y gall Plaid Cymru ennill.

Ym mis Mawrth 1967 yr oedd Is-etholiad yng Ngorllewin y
Rhondda, gyda Vic Davies fel ymgeisydd Plaid Cymru. Y mae
cymhariaeth rhwng ffigurau pleidleisio Mawrth 1966 a Mawrth 1967
yn y Rhondda yn dangos pa mor ddramatig fu’r newid yn sefyllfa
wleidyddol Cymru.

Mauwrth 1966 Mauwrth 1967

Llafur s 19,060 12,373
Plaid Cymru ... 2,172 10,067
Comiwnydd 1,853 1,723
Ceidwadwr s 1,955 s 1,075

Cynhaliwyd yr Is-etholiad nesaf yng Nghymru yng Nghaerffili ym
mis Gorffennaf 1968 pan gafodd Plaid Cymru ymgyrch wych gyda
chanlyniadau gwych:

Mawrth 1966  Gorffennaf 1968

Llafur 26,330 16,148

Plaid Cymru ... 3,940 e 14,274

Ceidwadwr 5% 5,182 i 3,687

Rhyddfrydwr ... — - 1,257
28

Wrth dynnu mwyafrif anferth Llafur o 21,148 i lawr i 1,874
dangosodd Dr. Phil Williams, ymgeisydd Plaid Cymru, nad yw hyd
yn oed y seddau “ diogelaf » yn rhydd bellach o fygythiad etholiadol
Plaid Cymru. “ Rhoddodd ynni ifanc Plaid Cymru gurfa i’r anghenfil
cyntefig Llafur fel pe bai’n darogan y bydd yn suddo i’r llawr yn
union fel y gwnaeth y Blaid Ryddfrydol hanner canrif yn gynt,”
meddai Gwynfor Evans.

Gwelsom yn y canlyniadau ar 6] Caerfyrddin fel y mae cefnogaeth
etholiadol Plaid Cymru yn cynyddu. Cafodd Plaid Cymru 39% o'
pleidleisiau yng Nghaerfyrddin, 39.9% yn y Rhondda a 40.4% yng
Nghaerffili. Os gellir cynnal y cynnydd yma drwy’r Etholiad
Cyffredinol nesaf, trawsnewidir holl firamwaith gwleidyddol Cymru
mewn mater o flynyddoedd yn hytrach na degau o flynyddoedd a
gellir edrych i’r dyfodol gyda hyder.

10. Gorchest Plaid Cymru — Ni fydd Plaid Cymru wedi cyflawni
ei phwrpas nes y sefydlir ar dir Cymru lywodraeth a etholwyd yn
ddemocrataidd gan bobl Cymru. Wrth gyrchu at y ndd hwnnw y mae
Plaid Cymru wedi creu yng Nghymru gorff cryf o farn gyhoeddus
sydd dros y blynyddoedd wedi gwasgu mesurau allan o’r gwahanol
lywodraethau yn Llundain. Ymhlith y mwyaf arwyddocaol o’r rhain
y mae’r un “Dydd Cymreig” y fiwyddyn yn y Senedd (1944), y Papur
Gwyn Blynyddol ar Gymru (1951), cydnabod Caerdydd yn Brif
Ddinas (1956), Gweinidog y Goron i Gymru (1959), Yr Uwch
Bwyllgor Cymreig . . . [“Y mae’'n bod oherwydd bod Cymru yn
genedl” (New Statesman, 1960)], creuwr Swyddfa Gymreig ac
apwyntio Ysgrifennydd Gwladol i Gymru (1964), Deddf yr laith
Gymraeg (1967). Y wasgfa gryfaf y gall Plaid Cymru ei roi ar y
Llywodraeth wrth gwrs yw cryfder pleidleisiau. Ers llwyddiant Caer-
fyrddin y mae’r pleidiau eraill wedi teimlo’n agored i'w clwyfo. Nid
ofni y maent bellach y bydd Plaid Cymru yn dwyn pleidleisiau gwerth-
fawr mewn etholiad, ond ofn y bydd Plaid Cymru yn cipio seddau
ac felly sigo’r sefydliad gwleidyddol Cymreig. Eisoes, y mae Gwynfor
Evans wedi dangos, trwy ei berfformiad yn y Senedd, sut y medr A.S.

Cymreig sydd yn rhydd o’r chwipiau pleidiol Seisnig, ddinoethi
llywodraeth Llundain am yr hyn ydyw mewn gwirionedd. Y mae
Mr. Evans wedi treulio llawer 0’i amser yn Nh§’r Cyffredin i ofyn
cwestiynau manwl am weithgarwch a diffyg gweithgarwch y
Llywodraeth yng Nghymru ac felly dod & llu o ffeithiau a ffigurau o
fewn cyrraedd y cyhoedd. Eisoes y mae’r Blaid wedi cyhoeddi
detholiad o gwestiynau ac areithiau dan y teitl Gwynfor yn y Senedd
(yn Saesneg cyhoeddwyd y cwestiynau a’r areithiau ar wahin —
3 cyfrol o'r cwestiynau yn Black Paper for Wales a'r areithiau yn y
gyfrol Voice of Wales).

Effaith llwyddiant Plaid Cymru ar bleidiau’r sefydliad yw eu rhoi
mewn picil. A ddylen nhw sefyll i’r eithaf yn erbyn achos y cenedl-
aetholwyr neu a ddylen nhw geisio dwyn peth o’r gwynt o hwyliau
Plaid Cymru drwy gyfaddawdu? Y mae’r naill agwedd mor anobeithiol
a’r llall, oherwydd y mae Cymru yn barod am newid radical yn ei
phatrwm gwleidyddol. Fe'n dadrithiwyd yn y gyfundrefn sy’n
condemnio’r ‘athrawiaeth Rwsiaidd o sofraniaeth gyfyngedig i
genhedloedd y Bloc Sofietaidd ond sy’n methu & chydnabod hyd yn
oed hynny i’r cenhedloedd a gorfforwyd ynddi hi ei hun. Gorchest
fwyaf Plaid Cymru hyd yn hyn yw ennyn gobaith ac ynni yn ein
bywyd cenedlaethol a rhoddi i’r genhedlaeth iau achos adeiladol i
weithio drosto. Bydd llwyddiant Plaid Cymru yn sicrhau bod llawer
pennod yn hanes Cymru eto i'w hysgrifennu.

Ymunwch & Phlaid Cymru. Manylion gan Mr. Elwyn Roberts,
Ysgrifennydd Cyffredinol, Swyddfa Plaid Cymru, 89 Stryd Fawr,
Bangor (2073), neu Dr. Gareth Morgan Jones, Ysgrifennydd
Cyffredinol Cynorthwyol, Swyddfa Plaid Cymru, 8 Heol y Frenhines,
Caerdydd (31944).

cyfreithiol y dinasyddion Cymraeg. Ysgrifenwyd y llyfr yn
Saesneg i gyrraedd y cyhoedd ehangaf posib. Archebwch eich
copi drwy Swyddfa Plaid Cymru yn awr.

GELLIR CAEL Y LLYFRAU A GANLYN
DRWY LYFRWERTHWYR

The Dragon’s Tongue. Gerald Morgan. Gwasg Triskel. 7/6
Wales, a Nation Again. Berresford Ellis. Library 33 Ltd. 21/-,
clawr papur 5/-. Amlinelliad hanesyddol o'r Mudiad CenedI-

aethol.

Celtic Nationalism. Gwynfor Evans, A.S., loan Rhys, Owen Dudley
Edwards, Hugh McDiarmid. Cyhoeddir gan Routledge and
Kegan Paul am 45/-. Astudiaeth safonol o genedlaetholdeb
yng Nghymru, Yr Alban, ac Iwerddon.

Flags of the Forgotten. William Greenberg. Clifton Books. 21/-.
Astudiaeth o Genedlaetholdeb Cymru a'r Alban er 1966.

CADWCH MEWN CYSYLLTIAD DRWY DANYSGRIFIO
I'R CYLCHGRONAU HYN

Y Ddraig Goch. Misol 6¢ch (10/- y fiwyddyn drwy'r post).
Welsh Nation. Misol 6¢ch (10/- y flwyddyn drwy'r post).
I'r Gad. Dwy-ieithog. Cylchgrawn leuenctid. 2/6

Triban. Chwarterolyn.3/-

Welsh Dominion. Chwarterolyn. 3/-




